
Annotatsiya. Ushbu maqolada mamlakatimizda va hududlardagi bog‘dorchilik tarmog’ni rivojlanishi va o‘zgarishi ko‘rib 
chiqilgan. Respublikadagi bog‘dorchilik maydonlari, hosilga kirgan bog‘larning hozirgi holati va o‘zgarishlari. Respublikamiz 
va xususan Qashqadaryo viloyati misollarida bog‘dorchilik mahsulotlarni istemolchiga yetkazib berish va  rivojlanitirish 
bo‘yicha taklif va  xulosalar keltirilgan.

Kalit soʻzlar: bog‘dorchilik, tarmog’ini, samaradorlik, hosildorlik, ixtisoslashgan, rentabellik,diagnostikum.

Abstract. This article discusses the development and transformation of horticulture in our country and regions. Horticultural 
areas in the republic, the current state and changes in the orchards that have been harvested. On the example of the 
Republic and, in particular, Kashkadarya region, there are proposals and conclusions on the supply and development of 
intensive horticultural products to consumers.

Key words: horticulture, network, efficiency, productivity, specialization, profitability, diagnosticum.

Аннотация. В данной статье рассматриваются вопросы развития и трансформaции садоводства в нашей стране 
и регионах. Садоводческие угодья в республике, современное состояние и изменения убранных садов. На 
примерах республики и, в частности, Кашкадарьинской области даны предложения и выводы по поставке и 
развитию потребителей продукции садоводства.

Ключевые слова: садоводства, сеть, эффективность, специализация, прибыльность, диагностический.

K I R I S H
Dunyoda aholi sonining ortib borishi, noqulay demografik holatlar, siyosiy nobarqarorlik qishloq xo‘jaligi 

uchun nobarqaror tabiiy-ijtimoiy muhitni yuzaga keltirmoqda. Birlashgan millatlar tashkiloti (BMT)  Oziq-ovqat 
va qishloq xo‘jaligi tashkilotining (FAO) ekspertlarining fikricha, hozirda jahon hamjamiyati insoniyatni oziq-
ovqat bilan to‘liq ta’minlash imkoniyatiga ega emas. Yer sharining har bir aholisi ham fiziologik me’yorlar 
darajasida oziq-ovqat bilan ta’minlangan. O‘zbekiston Respublikasida Suv resurslaridan oqilona foydalangan 
holda qo‘shimcha 300 ming gektar yer maydonini zamonaviy suv tejaydigan texnologiyalarni qo‘llash orqali 
o‘zlashtirish va mazkur yerlarda ozuqabop, dorivor, moyli, dukkakli, sholi, g‘alla, sabzavot, poliz ekinlari ekish, 
intensiv bog‘ va uzumzorlar tashkil etish. Buning asosiy sabablari sifatida aholi soni o‘sishi, siyosiy vaziyat 
nobarqarorligi, keng miqyosdagi urbanizatsiya, industrlashtirish foydasiga samarali qishloq xo‘jaligidan voz 
kechish, rivojlanayotgan davlatlar xususiyatlari kabi holatlar keltiriladi [1].

M A V Z U G A  O I D  A D A B I Y O T L A R  S H A R H I
Bugungi kunda bog‘dorchilik tarmog‘i tushunchasini keng tarqalgan, bog‘dorchilikni rivojlantirish uchun 

shuni alohida takitlash joizki, xorijiy hamda respublikamizdagi ko‘plab olimlar va tadqiqotchilar tomonidan 
mazkur tushunchaga ta’riflar berilgan. masalalari T.Farmonov, N.Xushmatov, O.Jumaev, Sh.Murodov kabi 
olimlar tadqiqotlar olib borishgan [2-5].

Tadqiqot metodologiyasi. Tadqiqotlarni amalga oshirish jarayonida qiyosiy tahlil, abstrakt fikrlash, iqtisodiy 
hisob-kitob, ekspert baholash va monografik kuzatish usullaridan foydalanilgan.

Respublikada intensiv bog‘dorchilik sohasini rivojlantirishga qaratilgan iqtisodiy islohotlar tufayli meva 
yetishtirish sub’ektlari tarkibi va shuningdek xaridorlar, oraliq iste’molchilar tarkibi ham o‘zgarib bormoqda. 
Intensiv bog‘dorchilik sohasini rivojlantirishda asosan intensiv ko‘chatlar xarid qilish, bog‘larda tochilatib 
sug‘orish tizimi uskunalarini xarid qilish va o‘rnatish, zamonaviy innovatsion texnologiyalarga ega bo‘lishga 
xarakat qilingani holda mahsulotlarni sotish sotish tizimi va bunda ishlab chiqarishga marketing elementlarini 
joriy qilishga kamroq e’tibor qaratishadi.

Odatda mevalarning aksariyati shunday qishloq xo‘jaligi mahsulotiki, ularni yig‘ib olish, tashish saqlash va 
savdoga chiqarish jarayonida ko‘plab qismi oxirgi iste’molchiga yetib bormasdan jismoniy nobud bo‘ladi yoki 
ishlab chiqaruvchi tomonidan marketing tizimi yo‘lga qo‘yilmaganligi shuningdek, samarasiz marketing tizimi 
hisobiga tadbirkorlik sub’ektlari o‘z foydasini boy beradi.

Intensiv bog‘larda yetishtirilgan mevalar sifati, mevalarning tashqi ko‘rinishi, o‘lchamlari jihatidan jahon 
bozori talablariga javob bersada, yetishtirilgan mahsulotlarni iste’molchilarga yetkazib berish tizimi talablarga 
javob bermasligi, mahsulotlarni tashish va saqlash logistik infratuzilma ob’ektlarining intensiv bog‘dorchilik 
sohasi rivojlanib borishi ko‘lamiga mos emasligi natijasida, mevalar asosan mahalliy bozorlarga chiqarilmoqda.

Mahalliy bozorlarning sig‘imi kamligi, respublikada yetishtirilgan mevalar miqdori ichki iste’mol talabidan 
2,5 marta yuqoriligi, ayniqsa mevalar ayni pishib yetilgan paytda bozorga chiqarilishi natijasida o‘rtacha bozor 
baholari pasayib ketishi, intensiv bog‘dorchilik bilan shug‘ullanuvchi tadbirkorlik sub’ektlariga past darajadagi 
foydani keltirmoqda. Bu esa ko‘p miqdordagi investitsiyalar kiritilgan intensiv bog‘dorchilik sohasi rivojlanishi 
uchun moliyaviy to‘siqlar paydo qiladi [6].

Birinchi navbatda, intensiv ko‘chatlar xarid qilishda mevalarning naviga e’tibor qaratish talab etiladi. Chunki 
yetishtiriladigan mevalar ichki va tashqi bozor talabiga javob beradigan mahsulotlar bo‘lishi lozim. Shuningdek, 
mevalar bilan savdo qilinadigan jahon bozori kon’yunkturasi tahlillari ko‘rsatishicha, mevalarning qadoqlanishi, 
tashqi ko‘rinishi juda muhim bo‘lsada, bugungi kunda bozorga taklif qilinadigan mevalarning sifati, kimyoviy 
tarkibi (inson organizmi uchun zararli bo‘lgan moddalarning mavjud emasligi)ham talablarga javob berishi 
lozim. Shuning uchun ham intensiv bog‘larda yetishtirilgan mevalarni:

T A H L I L  V A  N A T I J A L A R
- bozorga taklif qilishdan avval tashqi ko‘rinishi, o‘lchamlari, sifati bo‘yicha navlarga ajratish, o‘rash, 

qadoqlash va iste’molchilarga yetkazib berish tizimida mahsulotlar sifati buzilishi hamda mexanik ta’sirlar 
natijasida yuz beruvchi nobudgarchiliklarni bartaraf qiluvchi logistik tizimini shakllantirish;

- respublikada yetishtirilayotgan mevalarning ichki bozor talabidan ortiqchaligi boisdan bugungi mahsulot 
eksporti tizimini rivojlantirish zarurati, tez o‘zgarib boruvchi tashqi bozor kon’yunkturasini muntazam o‘rganuvchi 
hamda ichki bozorda mevalar bilan savdo qilish tizimini diversifikatsiyalash masalalarni hal etish;

- intensiv bog‘dorchilik rivojlanishi ko‘p miqdordagi mevalarning bir vaqtning o‘zida pishib yetilishiga 
olib keladi. Bunday sharoitda taklif miqdorining ortib ketishi tayyorlash va saqlash hamda transport logistik 
bo‘g‘inlarining rivojlanishini ta’minlash;

- mevalarning bir vaqtda pishib yetilishi, yetishtirilgan mevalarning ma’lum qismi qisqa va uzoq muddatli 
saqlashga va shuningdek bozorga to‘g‘ridan-to‘g‘ri chiqarishuchun yaroqsiz ekanligi (pishib yetilishi darajasi 
turlichaligi, tashqi ko‘rinishi, o‘lchamlari va mexanik shikastlanganligi tufayli) boisdan turli mulkchilik asosidagi 
qayta ishlash subyektlarini rivojlantirish taqozo qilinadi.

Bog‘dorchilik mahsulotlarini sotish tizimi faoliyatiga e’tibor qaratadigan bo‘lsak, mevalar asosan 
iste’molchilarga dehqon bozorlari orqali sotiladi.Firma do‘konlari, supermarketlar, ixtisoslashgan mevalarni 
sotuvchi do‘konlar tizimi faoliyati talablarga javob bermaydi. Ayniqsa qishloq joylarida, kichik aholi yashash 
manzillarida savdo tizimi yaxshi yo‘lga qo‘yilmaganligi, intensiv bog‘dorchilik sohasining rivojlanishidagi 
katta muammolardan biri hisoblanadi. Chunki samarali sotilgan mevalargina intensiv bog‘dorchilik uchun 
sarf qilingan ko‘p miqdordagi investitsiyalarning qaytimini va tadbirkorlikning rivojini ta’minlashi mumkin. Shu 
nuqtai nazardan intensiv bog‘dorchilik bilan shug‘ullanuvchi fermer xo‘jaliklarini foyda miqdorini konseptual 
maksimallashtirishga qaratilgan mahsulotlarni sotish yuzasidan quyidagi tipologik guruhlarga ajratish tavsiya 
qilinadi (1-rasm).

Bunda intensiv bog‘dorchilik bilan shug‘ullanuvchi fermer xo‘jaliklari tomonidan yetishtirilgan bog‘dorchilik 
mahsulotlarini nisbatan yuqori baholarda sotgan holda ko‘proq foyda olishini ta’minlash nazarda tutiladi. 
Demak, foyda miqdorini maksimallashtirish nuqtai - nazaridan intensiv bog‘dorchilik bilan shug‘ullanuvchi 
fermer xo‘jaliklarini meva yetishtirish va uni bozorga taklif qilishda quyidagi tiplarga bo‘lish mumkin:

Bir tipli savdo kopepsiyali fermer xo‘jaliklari – ushbu guruh tarkibiga yetishtirilgan bog‘dorchilik mahsulotlarini 
to‘liq qayta ishlovchi fermer xo‘jaliklarini kiritish mumkin. Ular asosan bog‘dorchilik mahsulotlarini zamonaviy 
texnologiyalar asosida qayta ishlash uchun zarur bo‘lgan texnik va texnologikuskunlarga ega bo‘lgan xo‘jaliklar 
bo‘lib, maksimal darajadagi foydani olishlari uchun chuqur qayta ishlangan tovar mahsulotining kamida 40 
fozini eksport qilishi maqsadga muvofiq. 

Bunday pidagi fermer xo‘jalikrlarining ustunligi, pishib yetilgan mevalarni yig‘ib olishda maxsus uskunalar, 
maxsus tayyorlangan ish kuchidan foydalanish, yig‘ib olingan mevalarni mexanik shikastlanishdan asrash 
bilan bog‘liq qo‘shimcha tadbirlarni amalga oshirish talab etilmasligi, mevalarni pishib yetilganlik darajasiga 
va boshqa shu kabi sifat ko‘rsatkichlariga qarab saralash zarurati yo‘qligi tufayli mahsulotni yig‘ib olish hamda 
keyingi jarayonlarda mehnat unumdorligi ancha yuqoriligi va shuningdek sarf-xarajatlar kamayishi bilan ajralib 
turadi. 

Mevalarni qayta ishlash natijasida olingan tayyor mahsulotlarning saqlanishi muddati uzoqligi, transportda 
tashishga qulayligi hisobiga va shuningdek,xo‘jalikda qo‘shilgan qiymat shakllanishi natijasidamahsulot ishlab 
chiqaruvchi o‘z foydasi miqdorini maksimallashtirish imkoniyatiga ega bo‘ladi (1-rasm).

1-rasm. Bog‘dorchilik tarmog’i bilan shug‘ullanuvchi fermer xo‘jaliklarining mahsulotlarni sotish yuzasidan 
tipologik guruhlari

Bir tipli savdo kopepsiyali fermer xo‘jaliklari guruhiga bog‘dorchilik mahsulotlarini saqlash va qayta ishlash 
imkoniga ega emasligi tufayli yetishtirilgan mahsulotlarini yangi uzilgan holda sotuvchi fermer xo‘jaliklari ham 
kiritilgan bo‘lib, mazkur fermer xo‘jaliklari o‘z foydasi miqdorini maksimallashtirishi uchun yetishtirgan tovar 
mahsulotlarining kamida 60 fozini eksport qilishi lozim. Bunday fermer xo‘jaliklari qayta ishlash tizimini yo‘lga 

qo‘yish bilan bog‘liq investitsiyalarga muhtojligi yo‘qligi boisdan, kamroq investitsiyalarga ega bo‘lgan holda 
foyda olish imkoniyatiga ega bo‘lishi bilan birgalikda, inflyatsion jarayonlar yuz berayotgan davrda yetishtirilgan 
mahsulotlarini tezlikda sotish hisobiga foyda ko‘rishlari mumkin. 

Ammo, istiqbolda kengaytirilgan ishlab chiqarish jarayonini amalga oshirish uchun olgan foydasining bir 
qismini investitsiya qilish evaziga saqlash va qayta ishlash ob’ektlarini shakllantirishlari lozim bo‘ladi.

Aralash tipli savdo konsepsiyasiga ega bo‘lgan bog‘dorchilik fermer xo‘jaliklari – ushbu guruhga bog‘dorchilik 
mahsulotlarining bir qismini yangi uzilgan holda savdoga chiqaruvchi va bir qismini qayta ishlovchi iqtisodiy 
barqaror fermer xo‘jaliklari kiritilgan bo‘lib, ular mevalarni saqlash va qayta ishlash imkoniga egaligi boisdan 
bozor kon’yunkturasi o‘zgarishga mos savdo siyosatini amalga oshirish uchun qulay sharoitda faoliyat yuritgan 
holda foyda olishadi.

Ammo, ushbu fermer xo‘jaliklarida xo‘jaliklarda maksimal darajadagi foydani olishlari uchun 
respublikamizning bugungi kunda shakllangan halqaro bozordagi mahsulot sifati, sanitariya qoidalariga rioya 
qilish imkoniyatlari, marketing tizimidan foydalanish darajasini e’tiborga oladigan bo‘lsak, kamida 70 foiz 
yetishtirilgan mahsulotlar yangi uzilgan holda va qolgan 30 foiz mahsulotlar qayta ishlangan holda bozorga 
taklif qilinishi maqsadga muvofiq [7]. Yangi uzilgan holda savdoga chiqariladigan mahsulotlar bozorda xo‘jalik 
uchun maqbul keladigan baho shakllanishi darajasini e’tiborga olgan holda, bevosita mahsulot pishib yetilgan 
paytda va shuningdek,saqlash ob’ektlaridan savdoga chiqarilishi, tadbirkorga mahsulot sotishdan oladigan 
foydasi miqdorini maksimallashtirish imkonini beradi.

X U L O S A  V A  T A K L I F L A R
Bog‘dorchilik sohasi bugungi kunda to‘liq erkin bozor tamoyillari asosida faoliyat yuritayotgan bo‘lib, soha 

rivojiga ma’muriy buyruqbozlik tizimi qoldiqlari emas, ko‘proq xizmat ko‘rsatish tizimlarining, mineral o‘g‘itlar, 
intensiv bog‘lar kasalligi va turli hasharotlariga qarshi kurash vositalari yetkazib berish, intensiv bog‘dorchilik 
texnikalari va uskunalari ishlab chiqarish va fermer xo‘jaliklariga sotish sohasida tadbirkorlik sub’ektlari yetarli 
darajada rivojlanmaganligi to‘siq bo‘lmoqda.

